
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՍԵՊՏԵՄԲԵՐԻ 28-Ի N1656-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ 
	10.07.2024թ.

	
	N 01/13555

	Նախագծի վերաբերյալ առարկություններ և առաջարկություններ չկան:
	
	

	2. ՋՐԱՅԻՆ ԿՈՄԻՏԵ
	10.07.2024թ.
	

	
	N 01/07/3363
	

	Նախագծի վերաբերյալ դիտողություններ և առաջարկություններ չկան։
	
	

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	12.07.2024թ.

	
	N ԳՍ/15.3/22265

	Նախագծի վերաբերյալ առաջարկություններ չկան։
	
	

	4. ԳԱԱ ՍԵՎԱՆԱ ԼՃԻ ՊԱՀՊԱՆՈՒԹՅԱՆ ՓՈՐՁԱԳԻՏԱԿԱՆ ՀԱՆՁՆԱԺՈՂՈՎ
	12.07.2024թ.

	
	N Փ-29

	Որոշման նախագծի հավելվածի աղյուսակ 2-ի համաձայն, Սևանա լճից 2024թ․ ոռոգման նպատակով ջրբացթողումների ծավալը՝ ոռոգման ամբողջ ժամանակահատվածի համար կաղմում է 163,6մլն․ խոր․մ։ Ենթադրվում է, այն ստացվել է` 1) 2024թ. հուլիսի 1-ի դրությամբ լճից բաց թողնված 11,52 մլն․ խրո․ մ և 2) 2024թ. հուլիսի 1-ից մինչև ոռոգման շրջանի ավարտը՝ 2023թ. նույն ժամանակահատվածի անալոգիայով ընդունված շուրջ 152մլն. խոր. Մ ջրածավալների հանրագումարով (152,0+11,52=163,52մլմ. խոր. մ)։
Սակայն, նշված հաշվարկներում հաշվի չեն առնվել՝ Սևան-Հրազդան իռիգացիոն համակարգը սնող ջրամբարների (Ապարան, Ազատ և Մարմարիկ) լցվածությունները։ 2024թ. հուլիսի 1-ի դրությամբ այն կազմել է 124մլն. խոր. մ, որը շուրջ 54մլն. խոր. մ-ով ավելի է՝ 2023թ. նույն օրվա դրությամբ 69,8մլն. խոր. մ լցվածությունից։
	Չի ընդունվել։
Համաձայն Կառավարության 2024 թվականի հունիսի 14-ի «Ոռոգման նպատակով 2024 թվականին Սևանա լճից ջրառի մասին» N 866-Ա որոշման՝ Սևանա լճից 2024 թվականի ոռոգման շրջանում ջրառի չափաքանակը սահմանվել է մինչև 170.0 մլն մ3 (163.6+6.4)՝ ներառյալ «Գեղարքունիք» ՋՕԸ-ի ջրառը։ Պայմանավորված ներկայիս բնակլիմայական պայմաններով և ջրամբարների լցվածությամբ՝ հանարավոր է Սևանա լճից իրականացնել որոշմամբ ամրագրված մինչև 170.0 մլն մ3-ից քիչ ջրառ։


	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	15.07.2024թ.

	
	N 01/9-1/14880

	Ուսումնասիրելով Ձեր 01.07.2024թ-ի N 1/16.8/7214-2024 գրությամբ ներկայացված ՀՀ կառավարության որոշման նախագիծը, որով առաջարկվում է ՀՀ կառավարության 28.09.2023թ-ի «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների 2024 թվականի տարեկան ծրագիրը հաստատելու մասին» N 1656-Ն որոշման հավելվածը լրացնել 2024 թվականին Սևան-Հրազդան էներգետիկ-իռիգացիոն համակարգից սնվող ոռոգման ջրանցքների գլխամասային ջրառի պլան-ժամանակացույցն արտացոլող N 2 աղյուսակով, հայտնում ենք հետևյալը.
Նախագծի հիշյալ աղյուսակում արտացոլված են 2024թ-ի մարտ ամսից մինչև նոյեմբեր ամիս Սևան-Հրազդան դերիվացիոն համակարգից սնվող ոռոգման համակարգերի իշխման տակ ընկած ոռոգելի հողերին մատակարարվող ոռոգման ջրի պահանջարկը (ջրառը) և պահանջարկի ապահովման աղբյուրները, ներառյալ Սևանա լճից 163,600.0 հազար խմ ջրառը, համաձայն որի՝ ջրի պահանջարկը կազմում է 516,493.0 հազար խմ, ինչով էլ պայմանավորված ձևավորվել է պահանջարկի ապահովման ցուցանիշը:
Սակայն Նախագծին կից ներկայացված աղյուսակում պահանջարկի (ջրառի) ամսական ցուցանիշների հանրագումարը չի համապատասխանում ընդամենը պահանջարկի թվին: Հետևաբար, անհրաժեշտ է ճշգրտել աղյուսակի ցուցանիշները և ըստ այդմ՝ նաև պահանջարկի ապահովման ցուցանիշը:
	Ընդունվել է։

	6. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	07.08.2024թ.

	
	N //31031-2024

	«Հայաստանի Հանրապետության կառավարության 2023 թվականի սեպտեմբերի 28-ի N 1656-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք, միևնույն ժամանակ, հարկ ենք համարում նշել, որ լրացվող Աղյուսակ № 2-ի 23-րդ կետում «Ծրևանյան» բառն անհրաժեշտ է փոխարինել «Երևանյան» բառով:
	Ընդունվել է։



